
芳華怨

作者：元好問　金朝

本作品收錄於《元遺山集》

娃兒十八嬌可憐，亭亭裊裊春風前。

天上仙人玉為骨，人間畫工畫不出。

小小油壁車，軋軋出東華，

金縷盤雙帶，雲裾踏雁沙。

一片朝雲不成雨，被風吹去落誰家？

少年豈無恩澤侯？金鞍繡帽亦風流。

不然典取鹔鹴裘，四壁相如堪白頭。

金谷樓臺悄無主，燕子不來花著雨。

只知環佩作離聲，誰向琵琶得私語？

無情鸂��翡翠兒，有情蜂雄蛺蝶雌，

勸君滿酌金屈卮，明日無花空折枝。

芳華怨

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

